
ԳՈՒՅՔԻ  ՆՎԻՐԱԲԵՐՈՒԹՅՈՒՆՆ  ԸՆԴՈՒՆԵԼՈՒ, ԳՈՒՅՔ ԱՄՐԱՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏՐԱՄԱԴՐԵԼՈՒ  ՄԱՍԻՆ 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	      1. ՀՀ ֆինանսների նախարարություն
	02.08.2024թ․

	
	N 01/9-1/16444-2024

	Ի կատարումն ՀՀ փոխվարչապետի 30.07.2024թ. N 03.1/03.67/26063-2024 հանձնարարականի՝ «Գույքի  նվիրաբերությունն ընդունելու, գույք ամրացնելու և անհատույց օգտագործման իրավունքով տրամադրելու մասին» ՀՀ կառավարության որոշման նախագծի լրամշակված տարբերակի վերաբերյալ հայտնում ենք հետևյալը.
Նախագծով առաջարկվում է ՀՀ Արագածոտնի մարզի, Ալագյազ համայնքի գյուղ Ռյա Թազա 3-րդ փողոց 15 հողամաս հասցեում գտնվող 2.20147 հեկտար մակերեսով հողամասը նվիրաբերությամբ փոխանցել Հայաստանի Հանրապետությանը՝ գույքն ամրացնելով ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին՝ ՀՀ  Արագածոտնի մարզի Ալագյազ համայնքի Ռյա Թազա գյուղի վարչական տարածքում  դպրոցի կառուցման նպատակով։
Այս կապակցությամբ հարկ է նշել, որ ՀՀ կառավարության 30.11.2023թ. «Մինչև 2026 թվականը կառուցվող, հիմնանորոգվող կամ վերակառուցվող 300 դպրոցներ»-ի ծրագրում ընդգրկված դպրոցների ցանկը հաստատելու և ցանկում ընդգրկված դպրոցների համար սահմանված շինարարական աշխատանքների՝ կառուցման, վերակառուցման կամ հիմնանորոգման համար միջամտության աստիճանի ընտրության չափորոշիչները սահմանելու մասին» N 2093-Ն որոշմամբ նախատեսվում է նշված գյուղում կրթահամալիրի կառուցում։ Այդ նպատակով ՀՀ 2024թ. պետական բյուջեի «1236. Հանրակրթական և նախադպրոցական հաստատությունների հիմնում, կառուցում, բարելավում» ծրագրի «32005. Կրթահամալիրների կառուցում» միջոցառման շրջանակներում նախատեսված է 250.0 մլն դրամ:
Ուստի հիմք ընդունելով վերոգրյալը առաջարկում ենք Նախագծում նշված «դպրոց» բառը փոխարինել «կրթահամալիր» բառով և ըստ այդմ խմբագրել Նախագծին կից հիմնավորումը:

	Ընդունվել է։
Նախագծում և նախագծի ընդունումը հիմնավորող տեղեկանքում «դպրոց» բառը փոխարինվել է «կրթահամալիր» բառով։

	        2. Կադաստրի կոմիտե
	01․08․2024թ․

	
	N ՍԹ/12374-2024

	Առաջարկություններ և դիտողություններ չունի       

	        3. ՀՀ Արագածոտնի մարզպետարան 
	31.07.2024թ․

	
	N 04//04855-2024

	«Գույքի նվիրաբերությունն ընդունելու, գույք ամրացնելու և անհատույց օգտագործման իրավունքով տրամադրելու  մասին» ՀՀ կառավարության որոշման նախագիծը քննարկվել է նաև ՀՀ Արագածոտնի մարզի Ալագյազ համայնքի հետ, որի վերաբերյալ առաջարկություններ և դիտողություններ չեն ներկայացվել:
ՀՀ Արագածոտնի մարզպետի աշխատակազմը ներկայացված որոշման նախագծի վերաբերյալ նույնպես առաջարկություններ և դիտողություններ չունի:
Հայտնում ենք, նաև, որ որոշման նախագծի հիմնավորման մեջ առկա է վրիպակ՝ «Ալագյազ համայնքի ավագանու 02.07.2024 թ. թիվ 39 որոշումը» բառերի փոխարեն գրված է «Մարտունի համայնքի ավագանու 02.07.2024թ. թիվ 39-Ա որոշումը»:

	Վրիպակը խմբագրվել է։

	        4. Քաղաքաշինության կոմիտե
	02․08․2024թ․

	
	N 01/18.1/11449-2024

	 
Առաջարկություններ և դիտողություններ չունի       

	        5. ՀՀ կրթության, գիտության, մշակույթի և սպորտի նախարարություն
	01․08․2024թ․

	
	N 27/20.1/23292-2024

	
«Գույքի  նվիրաբերությունն ընդունելու, գույք ամրացնելու և անհատույց օգտագործման իրավունքով տրամադրելու մասին» ՀՀ կառավարության որոշման նախագծի (այսուհետ՝ նախագիծ) վերաբերյալ՝ հիմք ընդունելով ՀՀ կառավարության 30.11.2023թ. N 2093-N որոշման 1-ին հավելվածի «Հայաստանի Հանրապետության կառավարության «մինչև 2026 թվականը կառուցվող, հիմնանորոգվող կամ վերակառուցվող 300 դպրոցներ»-ի ծրագրում ընդգրկված դպրոցների ցանկ»-ի 36-րդ կետը, ՀՀ կրթության, գիտության, մշակույթի և սպորտի նախարարությունը առաջարկում է ամբողջ նախագծում «դպրոց» բառը փոխարինել «կրթահամալիր» բառով:
	Ընդունվել է։
Նախագծում և նախագծի ընդունումը հիմնավորող տեղեկանքում «դպրոց» բառը փոխարինվել է «կրթահամալիր» բառով։

	        6. Հայաստանի տարածքային  զարգացման հիմնադրամ
	31․07․2024թ․

	
	N Ե/01/2373-24

	                                      
Առաջարկություններ և դիտողություններ չունի


	        7. ՀՀ վարչապետի աշխատակազմի իրավաբանական վարչություն
	12․08․2024թ․

	
	02/16.3/27517-2024

	Ներկայացված նախագծի 3-րդ կետով հանձնարարվում է ՀՀ քաղաքաշինության կոմիտեի նախագահին՝ սույն որոշման 1-ին կետում նշված հողամասի վրա կառուցվող կրթահամալիրի կառուցման աշխատանքների ավարտից հետո երկամսյա ժամկետում համապատասխան փաստաթղթերի (կրթահամալիրի նախագիծ, շինարարության թույլտվություն, ավարտված շինարարական օբյեկտը շահագործման ընդունող հանձնաժողովի ակտ, ավարտական ակտ (շահագործման թույլտվություն), գույքի չափագրում և այլն)  փաթեթը ներկայացնել Կոմիտե։ Մինչդեռ, սույն որոշումը վերաբերում է գույքի նվիրաբերությունն ընդունելուն, գույք ամրացնելուն և անհատույց օգտագործման իրավունքով տրամադրելու հարաբերություններին: Ուստի, վերոնշյալ կետով առաջարկվող դրույթը, ինչպես նաև նախագծի 2-րդ կետի 2-րդ ենթակետը, դուրս է սույն որոշման կարգավորման առարկայի շրջանակից:

	Չի ընդունվել,                                   քանի որ  Նախագծի 3-րդ կետով նախատեսվող փաստաթղթեր ներկայացնելը պայմանավորված է որոշման 1-ին կետում նշված գույքի՝  նվիրաբերությունն ընդունելուց հետո  հողամասի  վրա կառուցվող կրթահամալիրի  նկատմամբ Հայաստանի Հանրապետության սեփականության  իրավունքի պետական գրանցման աշխատանքներն իրականացնելու համար։



